
Қазіргі кезеңдегі ғылыми-техникалық прогресс пен өнеркәсіп өндірісі қарқынмен дамыған жағдайда қоршаған ортаны қорғау проблемасы өте өткір мәселеге айналып отыр. қоршаған ортаның негізгі компоненттерінің бірі – атмосфералық ауаның ластануы қазіргі кезеңде адам денсаулығына, ауқымды және аймақтық климаттық жағдайға айтарлықтай әсерін тигізуде.Ластаушы заттардың негізгі түрлері газ тәрізді заттар. Отын жанғанда, автокөлік қозғалысы кезінде көміртек оксиді бөлінеді. Ол өте улы газ. Қанның құрамындағы гемоглобинмен оңай әрекеттесіп, организміді улайды. Сондықтан, автокөліктерден және өндіріс нысандардан шығатын улы қалдықтарды азайту өте өзекті мәселе болып отыр.

Бұл мақалада Балқаш қаласындағы мыс қорыту зауытынан шыққан технологиялық газды қайта өңдеу негізінде қарастырылған.Қайта өңдеу негізінде алынатын күкірт қышқылы – ең қарқынды бейорганикалық қышқылдардың бірі. Химиялық өнеркәсіпте күкірт қышқылындай көп өндірілетін бірде – бір зат жоқ. Күкірт қышқылынсыз ешбір химиялық, металлургиялық өнеркәсіптер және бірде – бір химиялық лабораториялар  істей алмайды. Концентрлі күкірт қышқылы активтік қатарында сутектен бұрын да, кейін де тұрған  металдардың көпшілігімен әрекеттеседі. Күкірт қышқылы көбінесе процестерде ылғал сіңіргіш, құрғатқыш зат ретінде, металдарды жұмсартуда, нейтрализация процесінде және тағы басқа мақсатжұмыстарға қолданылады. 

 Күкірт қышқылының негізгі тұтынушысы минералды тыңайтқыштар, яғни суперфосфат, аммоний және калий сульфаттары өндірісі [1].

Күкірт қышқылын өндіру, жанасу және нитрозды әдістермен өткізіледі. Олардың жалпы сатысына күкірт диоксидін алу және оны қоспалардан тазалауы жатады. Күкірт қышқылы өндірісінде шикізат ретінде күкірттің өзін және құрамында күкірті бар әр түрлі қосылыстарды да пайдалануға болады. 
Күкірт қышқылының қасиеттері

Күкірт қышқылының тығыздығы 1,84 г/см3, массалык үлесі 98%. Ол 280°С-та қайнайды, ал 10,4°С-та кристалданады. Егер күкірт үштотығының 1 моліне судың 1 молінен  көбірегі келетін болса, онда бұл күкірт ангидридінің күкірт қышқылындағы ерітіндісі, оларды олеум немесе түтіндейтін күкірт қышқылы деп атайды.  Күкірт қышқылының судағы ерітінділерінің құрамы H2SO4  немесе SO3  (%-дық) мөлшерімен сипатталады. Сұйылтылған күкірт қышқылы металдардың кернеу қатарындағы сутектің сол жағында орналасқан металдармен әрекеттес- кенде, тотықтырғыш касиет көрсетеді, нәтижесінде сутек газы бөлінеді. Күкірт қышқылы май тәріздес, суда жақсы еритін, түссіз, ұшпайтын қасиетке де ие. H2SO4 2000С –ға дейін тұрақты. Одан жоғары температурада ыдырайды:

H2SO4 =SO3+H2O.                                             (3)

H2SO4+SO3  ерітінділері олеум деп аталады. H2SO4 сумен 3 қосылыс түзеді: H2SO4⋅4H2O; H2SO4⋅2H2O; H2SO4⋅H2O,ал SO3 – 2 қосылыс түзеді: H2SO4⋅SO3 немесе  H2SO4⋅2SO3. Бұл қосылысжұмыстарға жоғары кристалдану температуралары сәйкес келеді. 75%-дық  H2SO4 (–410С)  кристалданады, 98%-дық   +0, H2SO4 10С-та  18,07%  SO3 –ті олеум (-17,050С),  93,3%-дық  H2SO4  (-37,850С) кристалданады. 70% -ті ерітінділерді tқайн-на дейін қыздырғанда тек су бөлінеді, 98% H2SO4 ерітінділері үстінде күкірт қышқылының булары түзіледі. Булардағы H2O:H2SO4 қатынасы сұйыққа қарағанда үлкенірек.

Қалыпты температурада өте концентрациялы 80—90%-тік күкірт қышқылы көптеген металдармен: мырыш-қорғасын цехындағы, темір, алюминий, хроммен әрекеттеспейді. Оның себебі, металл бетінде енжар қабат пайда болады. Күкірт қышқылы  металдардың кернеу қатарында сутектің оң жағында орналасқан металдармен де әрекеттеседі. Тотықтырғыш және басқа да маңызды химиялық қасиеттері бар.  Күкірт қышқылының жоғары химиялық белсенділігі оның өнеркәсіптің түрлі салаларына кеңінен  қолданылуына  жағдай жасайды [2–5].
Сусыз күкірт қышқылы 20оС  түсіз майлы сұйықтық түрінде  болады,  10,37оС кристалданады. Сумен  және  күкірт  үштотығымен күкірт  қышқылы кез – келген қатынаста араласа береді. Осы кезде 2 – кестеде түрлі кристалдану температурасы және басқа да кейбір қасиеттері бар қосылыстар пайда болады
[ 6].
Кесте 1 ‒ Сумен және күкірт үштотығымен күкірт қышқылының кристалдану температурасы (Ткр)

Түрлі температурадағы күкірт қышқылының  судағы ерітінділердің  және олеумнің үстіндегі бу қысымы келесі формуламен  есептеуіне болады:

Мұндағы,р – бу қысымы, Па;

А,В – коэффициенттер;

Т – абсолюттік температура, К.

H2SO4  мөлшері жоғарылаған сайын  күкірт қышқылының  судағы  ерітінділерінің  тығыздығы  көбейіп, 98,3% H2SO4 жоғары мәніне жетеді,  содан соң төмендеп және 20оС 100% - дық H2SO4  үшін 1,8305 г/см2 тең.

Күкірт қышқылының құбырлар  мен  астау арқылы аққан  кезіндегі  гидравликалық кедергісіне, күкірт қышқылын қыздырып және суытқан  кезде жылу өту  үрдісінің жылдамдығына  едәуір ықпал етеді, сондықтан оны көптеген техникалық есептеулерде ескеру қажет [3–4].
Зиянды химиялық заттардың адам ағзасына тигізетін әсері олардың физико-химиялық қасиеттеріне байланысты болады. Химиялық қауіпті және зиянда өндірістік факторлар топтары адам ағзасына тигізетін әсерінің өзгешелігіне қарай мынадай топшаларға бөлінеді:

-жалпы токсикалық;

-тітіркендіргіш;

-канцерогендік;

-мутогендік.

Күкірт қышқылы цехында пайда болатын зиянды заттардың концентрациясын бақылау олардың қауіптілік класына байланысты жүргізіледі: 

-1 кластың зиянды заттарына – 10 күнде бір рет;

-2 кластың зиянды заттарына – 1 айда бір рет;

-3 және 4 кластың зиянды заттарына – тоқсанда бір рет.

Зиянда заттардың  газ немесе универсалды анализаторлармен (ГХ және УГ) жедел әдіс арқылы өлшейді. Бұл анализаторлардың  істеу принципі химиялық реактивпен зиянды газдар қосылғанда түрлі түсті реакция болуына негізделген.
Балқаш қаласындағы мыс қорыту зауытынан шыққан күкірт диоксидін атмосфераға шығармай әртүрлі қоспалардан тазартып, қайта өңдеу арқылы контакт әдісімен күкірт қышқылын алуы қарастырылған.

